
ᑮᓇᐅᔭᓄᑦ ᐊᑐᖅᑕᐅᓂᐊᖅᑐᑦ ᐃᓚᒋᐊᕈᑎᒃᓴᖓᓐᓄᑦ ᐱᖁᔭᖅ, ᓈᓴᐅᑖ 2, 1999-2000 
(ᐊᖏᕈᑕᐅᔪᖅ ᒫᑦᓯ 31, 2000) 

 
ᐃᒪᐃᑉᐸᑦ ᑲᒥᓯᓇᒥᙶᖅᑐᖅ ᑐᓴᒐᒃᓴᖅ ᑕᑯᒃᓴᐅᓂᖃᖅᐸᑦ ᐊᒻᒪᓗ ᑮᓇᐅᔭᑦ 

ᐊᑐᕈᑕᐅᓂᐊᕋᓱᒋᔭᐅᓂᖏᓐᓂᒃ ᑕᑯᒃᓴᐅᓂᖃᖅᐸᑕ ᐃᓚᓕᐅᔾᔭᐅᓯᒪᔪᒥᑦ ᑐᓴᒐᒃᓴᐅᔪᒧᑦ, ᑖᒃᑯᐊ 
ᑮᓇᐅᔭᑦ ᖃᔅᓯᐅᓂᖏᑦ ᑎᑎᕋᖅᑕᐅᓯᒪᔪᑦ ᓇᓗᓇᐃᖅᓯᒪᔾᔪᑎᒥᑦ ᑖᔅᓱᒧᖓ ᐱᖁᔭᕐᒧᑦ 
ᐱᖁᔭᐅᓯᒪᕗᑦ ᐅᑎᕐᕕᐅᔪᓐᓇᕐᓂᖏᓐᓂᒃ ᐊᑐᕈᑕᐅᓚᐅᖅᑐᓂᒃ ᓄᓇᕗᑦ ᒐᕙᒪᒃᑯᖏᓐᓄᑦ ᐊᒻᒪᓗ 
ᐊᓯᖏᓐᓄᑦ ᐱᔾᔪᑕᐅᔪᓄᑦ ᐊᒃᑐᐊᓂᖃᖅᑐᓄᑦ ᓄᓇᕗᑦ ᒐᕙᒪᒃᑯᖏᓐᓄᑦ ᐊᑐᕈᑕᐅᓪᓗᑎᒃ ᐊᕐᕌᒍᒧᑦ 
ᑮᓇᐅᔭᓕᕆᓐᓇᐅᔪᒧᑦ ᐃᓱᓕᕝᕕᖃᖅᖢᓂ ᒫᕐᔨ 31, 2000; 
 

ᑕᐃᒪᐃᒻᒪᑦ, ᓄᓇᕗᒻᒧᑦ ᑲᒥᓯᓇᐅᔪᖅ, ᐅᖃᐅᔾᔭᐅᓗᓂ ᐊᖏᕈᑕᐅᓗᓂᓗ ᒪᓕᒐᓕᐅᖅᑎᓄᑦ, 
ᐊᑐᓕᖅᑎᑦᑎᕗᖅ ᐊᑖᓂ ᑎᑎᕋᖅᓯᒪᔪᓂᒃ: 
 
ᓇᓗᓇᐃᔭᖅᓯᒪᓂᖏᑦ 
1. ᓇᓗᓇᐃᔭᖅᓯᒪᓂᖏᑦ ᑎᑎᕋᖅᑕᐅᓯᒪᔪᑦ ᐊᕕᒃᓯᒪᓂᖓᓂᑦ 1-ᒥᑦ ᑕᕝᕙᓂ 
ᑮᓇᐅᔭᓕᕆᓂᕐᒧᑦ ᐊᐅᓚᑕᐅᔾᔪᑎᖏᓐᓄᑦ ᐱᖁᔭᕐᒥᑦ ᐊᑐᕈᑕᐅᕗᖅ ᑖᔅᓱᒧᖓ ᐱᖁᔭᕐᒧᑦ. 
 
ᐊᑐᕈᑕᐅᓂᖓ 
2. ᑖᓐᓇ ᐱᖁᔭᖅ ᐊᑐᕈᑕᐅᕗᖅ ᑮᓇᐅᔭᓕᕆᓐᓇᐅᔫᑉ ᐊᕐᕌᒍᖓᓄᑦ ᐃᓱᓕᕝᕕᖃᖅᖢᓂ ᒫᕐᔨ 
31, 2000-ᒧᑦ.  
 
ᑮᓇᐅᔭᓄᑦ ᐊᑐᕈᑕᐅᓂᐊᕋᓱᒋᔭᐅᔪᓄᑦ ᐃᓚᒋᐊᕈᑎᑦ 
3. (1) ᐃᓚᒃᑲᓐᓂᕆᔭᐅᓗᓂ ᑮᓇᐅᔭᓄᑦ ᖃᔅᓯᐅᓂᖏᓐᓄᑦ ᐊᖏᕈᑕᐅᔪᓄᑦ ᑖᔅᓱᒨᓇ 
ᑮᓇᐅᔭᓄᑦ ᐊᑐᕈᑕᐅᓂᐊᕋᓱᒋᔭᐅᔪᓄᑦ ᐱᖁᔭᑎᒍᑦ, 1999-2000, ᑮᓇᐅᔭᑦ 
ᐊᑐᖅᑕᐅᓇᔭᖅᑐᒃᓴᐅᕗᑦ ᑕᕝᕙᙶᕐᓗᑎᒃ ᑲᑎᑕᐅᓯᒪᔪᓂᑦ ᑮᓇᐅᔾᔭᒃᓴᕐᕕᒋᔭᐅᔪᑦ 
ᑮᓇᐅᔭᖁᑎᖏᓐᓂᒃ, ᒪᓕᒍᑎᖃᕐᓗᑎᒃ ᑮᓇᐅᔭᓕᕆᓂᕐᒧᑦ ᐊᐅᓚᑕᐅᔾᔪᑎᖏᓐᓄᑦ ᐱᖁᔭᕐᒥᑦ, 
ᑮᓇᐅᔭᑦ ᖃᔅᓯᐅᓂᖏᓐᓄᑦ ᐋᖅᑭᒃᑕᐅᓯᒪᔪᑦ ᑮᓇᐅᔭᓄᑦ ᐊᑐᕈᑕᐅᓂᐊᕋᓱᒋᔭᐅᔪᓄᑦ ᐃᓚᒋᐊᕈᑎᓂᑦ 
ᐊᑐᕈᑕᐅᓂᐊᕐᓗᑎᒃ ᑖᒃᑯᓄᖓ ᑭᓱᓄᑦ ᑎᑎᕋᖅᑕᐅᓯᒪᔪᓄᑦ ᓇᓗᓇᐃᖅᓯᒪᔾᔪᑎᐅᑉ ᐃᓚᖏᓐᓂᑦ 1 
ᐊᒻᒪᓗ 2-ᒥᑦ. 

 
ᐃᓚᙵᖅᑕᐅᓂᖏᑦ ᑮᓇᐅᔭᑦ ᐊᑐᕈᑕᐅᓂᐊᕋᓱᒋᔭᐅᔪᑦ 

(2) ᐊᑑᑎᒋᙱᓪᓗᒋᑦ ᑖᒃᑯᐊ ᑭᓇᐅᔭᑦ ᖃᔅᓯᐅᓂᖏᑦ ᐊᖏᕈᑕᐅᓯᒪᔪᑦ ᑖᒃᑯᑎᒎᓇᖅ 
ᑮᓇᐅᔭᓄᑦ ᐊᑐᕈᑕᐅᓂᐊᕋᓱᒋᔭᐅᔪᓄᑦ ᐱᖁᔭᑎᒍᑦ, 1999-2000, ᐃᒪᐃᑉᐸᑦ ᑮᓇᐅᔭᑦ 
ᖃᔅᓯᐅᓂᖏᑦ ᐋᖅᑭᒃᑕᐅᓯᒪᔪᑦ ᑎᑎᕋᖅᓯᒪᔪᓂᑦ ᓇᓗᓇᐃᒃᑯᑦᓯᖅᑕᐅᓯᒪᓪᓗᑎᒃ ᑎᑎᕋᖅᑕᐅᓯᒪᔪᓄᑦ 
ᑭᓱᓄᑦ ᑕᕝᕙᓂ ᓇᓗᓇᐃᖅᓯᒪᔾᔪᑎᐅᑉ ᐃᓚᖓᓂᑦ 1 ᐊᒻᒪᓗ ᐃᓚᖓᓂᑦ 2, ᑲᑎᑕᐅᓯᒪᔪᑦ ᑮᓇᐅᔭᑦ 
ᖃᔅᓯᐅᓂᖏᑦ ᐊᖏᕈᑕᐅᓯᒪᓪᓗᑎᒃ ᐊᑐᖅᑕᐅᔪᓐᓇᕐᓂᖏᓐᓄᑦ ᒪᓕᒍᑎᖃᕐᓗᑎᒃ 
ᓇᓗᓇᐃᖅᑕᐅᓯᒪᔪᓄᑦ ᑭᓱᓄᑦ ᐃᓚᙵᖅᑕᐅᓂᐊᖅᑐᑦ ᒪᓕᒍᑎᖃᕐᓗᑎᒃ ᑮᓇᐅᔭᑦ ᖃᔅᓯᐅᓂᖏᓐᓂᒃ 
ᑎᑎᕋᖅᑕᐅᓯᒪᔪᓂᑦ ᓇᓗᓇᐃᒃᑯᑦᓯᖅᑕᐅᓯᒪᔪᒥᑦ. 

ᑭᓇᐅᔭᑦ ᐊᑐᕈᑕᐅᓂᐊᕋᓱᒋᔭᐅᔪᑦ ᐱᔾᔪᑕᐅᓂᖏᑦ 
4. ᑮᓇᐅᔭᑦ ᖃᔅᓯᐅᓂᖏᑦ ᐋᖅᑭᒃᑕᐅᓯᒪᔪᑦ ᑮᓇᐅᔭᓄᑦ ᐊᑐᕈᑕᐅᓂᐊᕋᓱᒋᔭᐅᔪᓄᑦ 
ᐃᓚᒋᐊᕈᑎᓂᒃ ᑕᒪᒃᑯᓄᖓ ᑭᓱᓄᑦ ᓇᓗᓇᐃᖅᑕᐅᓯᒪᔪᓄᑦ ᓇᓗᓇᐃᖅᓯᒪᔾᔪᑎᒥᑦ 
ᐊᑐᕈᑕᐅᒋᐊᖃᖅᑐᑦ ᐅᑎᖅᑎᔾᔪᑕᐅᔪᓐᓇᕐᓂᐊᕐᒪᑕ ᓂᐅᕕᕈᑕᐅᓚᐅᖅᑐᓄᑦ ᑖᒃᑯᓄᖓ ᓄᓇᕗᑦ 
ᒐᕙᒪᒃᑯᖏᓐᓄᑦ ᐊᓯᖏᓐᓄᓪᓗ ᐊᑐᕈᑕᐅᔪᕕᓂᕐᒧᑦ ᓄᓇᕗᑦ ᒐᕙᒪᒃᑯᖏᓐᓄᑦ, ᒪᓕᒍᑎᖃᖅᖢᑎᒃ 
ᓇᓗᓇᐃᖅᓯᒪᔾᔪᑎᓂᑦ.  
 
ᐃᓱᓕᓐᓂᖓ ᑮᓇᐅᔭᓄᑦ ᐊᑐᕈᑕᐅᓂᐊᕋᓱᒋᔭᐅᔪᑦ 
5. ᐱᔾᔪᑎᒋᓪᓗᒋᑦ ᑎᑎᕋᖅᑕᐅᓯᒪᔪᑦ ᐊᕕᒃᓯᒪᓂᖏᑦ 36 ᐊᒻᒪᓗ 37 ᑕᕝᕙᓂ 
ᑮᓇᐅᔭᓕᕆᓂᕐᒧᑦ ᐊᐅᓚᑕᐅᔾᔪᑎᖏᓐᓄᑦ ᐱᖁᔭᕐᒥᑦ, ᑕᕝᕙᓂ ᐱᖁᔭᕐᒥᑦ ᑮᓇᐅᔭᓂᒃ 
ᐊᑐᕈᑎᖃᕈᓐᓇᖅᑎᑦᑎᕗᖅ ᐊᑐᕈᑕᐅᖁᔭᐅᔪᓄᑦ ᓇᓗᓇᐃᖅᑕᐅᓯᒪᔪᓄᑦ ᐊᒻᒪᓗ 
ᖄᔅᓯᐅᓇᔭᕐᓂᖏᓐᓂᒃ ᑮᓇᐅᔭᑦ ᐋᖅᑭᒃᑕᐅᓯᒪᔪᑦ ᓇᓗᓇᐃᖅᓯᒪᔾᔪᑎᒥᑦ ᐃᓱᓕᕝᕕᖃᖅᐳᑦ ᒫᕐᔨ 31, 
2000. 
 
ᑮᓇᐅᔭᓕᕆᓂᕐᒧᑦ ᑎᑎᕋᖅᑕᐅᕙᓪᓕᐊᓂᖏᑦ 
6. ᑮᓇᐅᔭᖁᑎᒋᔭᐅᔪᑦ ᐊᑐᖅᑕᐅᔪᕕᓃᑦ ᒪᓕᒍᑕᐅᓪᓗᑎᒃ ᑖᔅᓱᒨᓇ ᐱᖁᔭᑎᒍᑦ 
ᓇᓗᓇᐃᖅᑕᐅᓯᒪᓂᐊᖅᐳᑦ ᑕᕝᕙᓂ ᒐᕙᒪᒃᑯᑦ ᑮᓇᐅᔭᖁᑎᒋᔭᖏᓐᓂᑦ ᒪᓕᒍᑎᖃᕐᓗᑎᒃ ᑎᑎᕋᖅᑕᐅᓯᒪᔪᑦ 
ᐊᕕᒃᓯᒪᓂᖏᓐᓂᑦ 72 ᐊᒻᒪᓗ 73 ᑕᕝᕙᓂ ᑮᓇᐅᔭᓕᕆᓂᕐᒧᑦ ᐊᐅᓚᑕᐅᔾᔪᑎᖏᓐᓄᑦ ᐱᖁᔭᕐᒥᑦ. 
 
ᐊᑐᓕᖅᑎᑕᐅᒋᐊᕐᓂᖓ 
7. ᑕᓐᓇ ᐱᖁᔭᖅ ᐊᑐᓕᖅᑎᑕᐅᓂᐊᖅᐳᖅ ᐊᐃᐱᕆ 1, 1999-ᒥᑦ. 

ᖃᖓ ᓴᕿᓐᓇᔭᕐᓂᖏᑦ 
 

ᐃᓚᒋᐊᕈᑕᐅᔪᑦ ᑮᓇᐅᔭᑦ ᖃᔅᓯᐅᓇᔭᕐᓂᖏᓐᓄᑦ ᐊᑐᕈᑕᐅᓂᐊᕋᓱᒋᔭᐅᔪᓄᑦ  
ᑮᓇᐅᔭᓕᕆᓐᓇᐅᑉ ᐊᕐᕌᒍᖓᓄᑦ ᐃᓱᓕᕝᕕᖃᕐᓗᓂ ᒫᕐᔨ 31, 2000 

 
ᐃᓚᖓ 1 
 
ᓂᕈᐊᕐᓂᖅ 1: ᐊᐅᓚᑦᑎᔾᔪᑏᑦ ᐊᒻᒪᓗ ᒪᑭᒪᔾᔪᑎᖏᑦ 
 
ᑭᓱᓄᑦ 
ᓈᓴᐅᑖ 

ᐱᔾᔪᑎᖏᑦ ᖃᔅᓯᐅᓂᖏᑦ 

1. ᒪᓕᒐᓕᐅᖅᑎᑦ $ (32,000) 
2. ᑮᓇᐅᔭᓕᕆᔩᑦ ᐊᒻᒪᓗ ᐊᐅᓚᑦᑎᔨᓕᕆᔩᑦ 2,250,000 
3. ᐊᓐᓂᐊᖅᑐᓕᕆᔨᒃᑯᑦ ᐊᒻᒪᓗ ᐃᓄᓕᕆᔨᒃᑯᑦ 362,000 
 ᑲᑎᓪᓗᒋᑦ ᐊᐅᓚᑦᑎᔾᔪᑏᑦ ᐊᒻᒪᓗ ᒪᑭᒪᔾᔪᑎᖏᑦ: $2,580,000

 
ᐃᓚᖓ 2 
 
ᓂᕈᐊᕐᓂᖅ 2: ᐊᑭᑐᔪᑦ 
 
ᑭᓱᓄᑦ 
ᓈᓴᐅᑖ 

ᐱᔾᔪᑎᖏᑦ ᖃᔅᓯᐅᓂᖏᑦ 

4. ᒪᓕᒐᓕᐅᖅᑎᑦ $ 32,000 
5. ᑮᓇᐅᔭᓕᕆᔩᑦ ᐊᒻᒪᓗ ᐊᐅᓚᑦᑎᔨᓕᕆᔩᑦ 250,000 
 ᑲᑎᓪᓗᒋᑦ ᐊᑭᑐᔪᓄᑦ ᑮᓇᐅᔭᑦ: $ 282,000
 ᑲᑎᓪᓗᒋᑦ ᑮᓇᐅᔭᑦ ᐊᑐᕈᑕᐅᓂᐊᕋᓱᒋᔭᐅᔪᑦ ᐃᓚᖏᓐᓂᑦ 1 ᐊᒻᒪᓗ 2:  $2,862,000

 


